
PROJEKTVENDIM

Nr.______, datë ____.2026


PËR

[bookmark: _Hlk222306040]DISA SHTESA DHE NDRYSHIME NË VENDIMIN NR. 203, DATË 10.4.2019 E KËSHILLIT TË MINISTRAVE “PËR PËRCAKTIMIN E KRITEREVE, TË MASËS SË PËRFITIMIT DHE LLOJEVE TË PUSHIMEVE TË TJERA, ME APO PA PAGESË, NË SHËRBIMIN E MBROJTJES NGA ZJARRI DHE SHPËTIMIN”

Në mbështetje të nenit 100 të Kushtetutës, të pikës 5 të nenit 30 të ligjit nr.152/2015 “Për Shërbimin e Mbrojtjes nga Zjarri dhe Shpëtimin”, me propozimin e ministrit të Punëve të Brendshme, Këshilli i Ministrave,

VENDOSI:

Në vendimin nr. 203, datë 10.4.2019 të Këshillit të Ministrave “Për përcaktimin e kritereve, të masës së përfitimit dhe llojeve të pushimeve të tjera, me apo pa pagesë, në shërbimin e mbrojtjes nga zjarri dhe shpëtimin”, bëhen këto shtesa dhe ndryshime:

1. Pika 4, ndryshohet si më poshtë vijon:

“4. Punonjësi me gradë i shërbimit të MZSH-së, për orët shtesë të punës/shërbimit, përfiton një shtesë mbi pagë në masën:
a) 25% për çdo orë punë/shërbimi shtesë në ditë të zakonshme pune;
b) [bookmark: _Hlk196735712]50% për çdo orë punë/shërbimi shtesë të kryer gjatë pushimit javor;
c) [bookmark: _Hlk196737393]50% për çdo orë punë/shërbimi në ditët e festave zyrtare;
ç)	50% për çdo orë punë/shërbimi nga ora 22:00 deri në orën 06:00;
d)  20% për çdo orë punë/shërbimi nga ora 19:00 deri në orën 22:00”.

2. [bookmark: _Hlk196738664][bookmark: _Hlk196738624]Pas pikës 4, shtohen pikat 4/1 dhe 4/2 me përmbajtjen:

“4/1. Punonjësi me gradë i shërbimit të MZSH-së, i planëzuar në shërbim sipas pikës 3 të këtij vendimi, përfiton një shtesë mbi pagë në masën:
a) 50% për çdo orë pune shërbimi në ditët e festave zyrtare;
b) 50% për çdo orë pune shërbimi të kryera nga ora 22:00 deri në orën 06:00;
c) 50% për çdo orë punë shërbimi shtesë të kryer jashtë shërbimit 24 orësh të planëzuar”.


“4/2. Punonjësi me gradë i shërbimit të MZSH-së, i pa planëzuar në grafik shërbimi sipas pikës 3 të vendimit, në ditët e festave zyrtare përfiton:
a) një ditë pushimi shtesë ose për shkak të natyrës së punës paguhet 8 orë shtesë të përllogaritur mbi pagën orare.
b) çdo orë pune shërbimi shtesë përllogaritet mbi pagën orare të përcaktuar në pikën 2 të vendimit.”

3. Pas pikës 6, shtohet pika 6/1 me përmbajtjen:

“6/1. Numri maksimal i orëve shtesë për punonjësin operacional të shërbimit të MZSH-së nuk mund të jetë më shumë se 200 orë në vit. Me autorizimin e Inspektoratit të Shtetëror të Punës, numri maksimal i orëve shtesë mund të tejkalohet vetëm në rastet e forcës madhore ose të menaxhimit të emergjencave civile në dobi të popullsisë”.

4. Ngarkohet Ministria e Punëve të Brendshme, Drejtoria e Përgjithshme e Mbrojtjes nga Zjarri dhe Shpëtimin dhe njësitë e vetëqeverisjes vendore për zbatimin e këtij vendimi.

Ky vendim hyn në fuqi pas botimit në “Fletoren Zyrtare”.

